
१८८. भाषण : लखनऊ नगरपालिकाको सभामें[१]





[१७ अक्तूबर, १९२५][२]





सदर साहब, भाइयो, और बहनो,




आपने जो यह ऐड्रेस मुझको दिया है उसके लिए मैं आप लोगोंका एहसान मानता हूँ। आपने बड़ी अच्छी लखनवी जबानमें मुझे यह ऐड्रेस दिया है। मैंने यरवदा जेलमें उर्दूका इतना मश्क किया फिर भी आपकी यह लखनवी उर्दू समझने में मुझे मुश्किल होती है। इसलिए मैं आप लोगोंसे कहता हूँ कि आपकी यह लखनवी जबान आपको मुबारक रहे। मैं तो ऐसी उर्दू चाहता हूँ कि जिसे वह भी समझ ले जो यू॰ पी॰ का रहनेवाला न हो। वह हिन्दुस्तानी जबान हो। हिन्दुस्तानी जबानमें मैं उसे आते हों जिन्हें मुझ-जैसा किसान आदमी भी समझ सकें।

कलकत्तेके कारपोरेशनने जब मुझे मानपत्र दिया था तो मैंने जवाब में दो-तीन बातें कहीं थीं। वे ही बातें मैं यहाँ भी कहना चाहता हूँ। बिहारमें जिन म्युनिसिपैलिटियोंने मुझे मानपत्र दिये थे उन्होंने उनमें अपनी त्रुटियाँ भी स्वीकार की थीं। आप लोगोंने मानपत्रमें त्रुटियाँ स्वीकार नहीं की है। जब मैं मोटरमें आ रहा था तो पण्डित मोतीलालजीने बताया था कि यहाँकी सड़कें कैसी है? सो मैं आप लोगोंसे कहता हूँ कि जैसी अच्छी आप लोगोंकी लखनवी उर्दू जबान है वैसी ही अच्छी यहाँकी सड़कोंको भी आप बना दें। (हँसी) जिससे इक्केकी सवारी करनेवाले और मुझ-जैसे मोटरकी सवारी करनेवाले दोनोंको आराम मिले। कई म्युनिसिपैलिटियाँ मुझे मानपत्र देते समय पैसेकी कमीकी बात उठाती हैं। अगर आपकी म्युनिसिपैलिटीमें भी काफी पैसा नहीं है तो मैं चेयरमैनसे कहुँगा कि वे कुदाल ले लें और कांग्रेसके स्वयंसेवकोंकी मददसे यहाँकी सड़कोंको ठीक कर दें, जिससे इक्केकी सवारी करनेवालोंको आराम मिले।

मानपत्रमें डेरी फार्मका जिक्र किया गया है। मैं नहीं जानता कि ये गौशालाएँ शहरके लोगोंको अच्छा दूध पहुँचानेका साधन बन सकती है या नहीं। काफी गायें और भैंसें रखनेपर ही आप शहरके लोगोंको अच्छा दूध दे सकेंगे।


यह खुशीकी बात है कि जो लोग आपके विरुद्ध राजनीतिक मत रखते हैं वे आपके प्रबन्धका विरोध नहीं करते। मैं आप लोगोंको इसके लिए मुबारकबादी देता हूँ कि पिछले बोर्ड की अपेक्षा आपने अच्छा काम किया है। बोर्डका फिर चुनाव होनेवाला है। मेरी लखनऊके वोटरोंको सलाह है कि वे ऐसे ही लोगोंको चुनें जो उन्हें लखनऊ
 


	↑ यह सभा नगरपालिकाके अहातेमें ५ बजे शामको हुई थी। सभामें मोतीलाल नेहरू, जवाहरलाल नेहरू और सैयद महमूद भी थे।

	↑ हिन्दुस्तान टाइम्सके २०–१०–१९२५ के अंक और पायनियरके १९–१०१९२५ के अंक में प्रकाशित रिपोर्टके अनुसार।

